ՆԱԽԱԳԻԾ




ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

------ --------------------------- 2018 թ. №  ---------  -Ն



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ
ԱՊՐԻԼԻ 12-Ի № 450-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ
ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ


Համաձայն «Նորմատիվ իրավական ակտերի մասին» Հայաստանի Հանրապետության օրենքի 33‑րդ հոդվածի 1-ին և 3-րդ մասերի` Հայաuտանի Հանրապետության կառավարությունը որոշում է.
1. Հայաստանի Հանրապետության կառավարության 2018 թվականի ապրիլի 12-ի «Սպորտի բնագավառում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու մասին» № 450-Ն որոշման հավելվածում (այսուհետ՝ Հավելված) կատարել հետևյալ փոփոխությունները և լրացումները՝
1) 3-րդ և 4-րդ կետերում «մայիսի 15-ը» բառերը փոխարինել «հունիսի 15-ը» բառերով, 
2) 4-րդ կետում «հունիսի 15-ը» բառերը փոխարինել  «հուլիսի 1-ը» բառերով, 
3) 5-րդ կետի 1-ին ենթակետը «օլիմպիական մարզաձևերի» բառերից առաջ լրացնել «սույն կարգի 3-րդ կետի համաձայն դիմումի ներկայացման օրվան  նախորդող  4 տարվա ընթացքում»  բառերով, 
4) 5-րդ կետի 2-րդ ենթակետը շարադրել նոր խմբագրությամբ՝ հետևյալ բովանդակությամբ. 
«2)  սույն կարգի 3-րդ կետի համաձայն դիմումի ներկայացման օրվան նախորդող 3 տարվա ընթացքում ոչ օլիմպիական մարզաձևերից ուշու (բացառությամբ կատաների), սամբո, շախմատ մարզաձևերի աշխարհի կամ Եվրոպայի մեծահասակների կամ երիտասարդների կամ պատանիների առաջնությունում կամ եվրոպական խաղերում կամ համաշխարհային ունիվերսիադայում 1-3-րդ տեղերը գրաված ու առնվազն մեկ հաղթանակ տարած մարզիկները, նավամոդել և բազկամարտ մարզաձևերի աշխարհի կամ Եվրոպայի մեծահասակների կամ երիտասարդների կամ պատանիների առաջնությունում առաջին տեղը գրաված ու առնվազն մեկ հաղթանակ տարած մարզիկները.»:
5) Հավելվածը լրացնել 8-րդ կետով՝ հետևյալ բովանդակությամբ. 
«8. Սույն կարգի 6-րդ և 7-րդ կետերի համաձայն քաղաքացուն տարկետում կարող է տրամադրվել ոչ ավելի, քան քաղաքացու 26 տարին լրանալու օրը:»: 
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:



ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ
ԱՊՐԻԼԻ 12-Ի № 450-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ
ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

Բազկամարտ և նավամոդելային սպորտ մարզաձևերում Հայաստանի Հանրապետության մարզիկները տարիներ շարունակ բարձր արդյունքներ են ցուցաբերել միջազգային մրցասպարեզներում՝ նվաճելով բազմաթիվ ոսկե, արծաթե և բրոնզե մեդալներ: 
Մասնավորապես, նավամոդելային սպորտի ՀՀ հավաքական թիմի անդամները (մեծահասակների և երիտասարդների աշխարհի և Եվրոպայի առաջնություններում) 1985 թվականից սկսած մինչ օրս աշխարհի առաջնություններում նվաճել են 23 ոսկե, 30 արծաթե և 21 բրոնզե մեդալ։ Եվրոպայի առաջնություններում նվաճել են 10 ոսկե, 18 արծաթե և 12 բրոնզե մեդալ, սահմանել աշխարհի 17 ռեկորդ, հաղթել բազմաթիվ միջազգային մրցաշարերում: 
Բազկամարտի ՀՀ հավաքական թիմի անդամները 2016 թվականին մեծահասակների, երիտասարդների և պատանիների Եվրոպայի և աշխարհի առաջնություններում նվաճել են 14 մեդալ՝ որից 8 ոսկե, 3 արծաթե և 3 բրոնզե մեդալ: Բազկամարտի ՀՀ հավաքական թիմի անդամները 2017 թվականին մեծահասակների, երիտասարդների և պատանիների Եվրոպայի և աշխարհի առաջնություններում նվաճել են 9 մեդալ՝ որից 2 ոսկե, 5 արծաթե և 2 բրոնզե մեդալ:
ՀՀ կառավարության 2018 թվականի ապրիլի 12-ի № 450-Ն որոշման մեջ (5-րդ կետի 1-ին ենթակետ) շախմատ մարզաձևով զբաղվող մարզիկներից ընդգրկված են միայն շախմատի համաշխարհային օլիմպիադայում 1-5-րդ տեղերը գրաված և շախմատի համաշխարհային պատանեկան օլիմպիադայում 1-3-րդ տեղերը գրաված մարզիկները։ Անհրաժեշտ է շախմատ մարզաձևը՝ որպես ոչ օլիմպիական մարզաձև, ընդգրկել որոշման 5-րդ կետի 2-րդ ենթակետում։
Հաշվի առնելով շախմատ, բազկամարտ և նավամոդելային սպորտ մարզաձևերի Հայաստանի Հանրապետության հավաքական թիմերի մարզիկների ցուցաբերած բարձր արդյունքները՝ անհրաժեշտություն է առաջացել շախմատ, բազկամարտ և նավամոդելային սպորտ մարզաձևերն ընդգրկելու ՀՀ կառավարության 2018 թվականի ապրիլի 12-ի № 450-Ն որոշման մեջ:
Անհրաժեշտ է նաև ոչ օլիմպիական մարզաձևերի պատանիների Եվրոպայի և աշխարհի առաջնություններում ցուցաբերած արդյունքները հաշվարկել ոչ թե 1-2-րդ, այլ 1-3-րդ տեղերի հաշվարկով՝ առաջնակարգ մարզիկներին աջակցելու համար՝ բացառությամբ նավամոդել և բազկամարտ մարզաձևերի, որտեղ արդյունքները կհաշվարկվեն միայն հաղթողների համար:













ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ
ԱՊՐԻԼԻ 12-Ի № 450-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ՓՈՓՈԽՈՒԹՅԱՆ ՄԱՍԻՆ

«Հայաստանի Հանրապետության կառավարության  2018 թվականի ապրիլի  12-ի № 450 որոշման մեջ փոփոխություններ և լրացումներ կատարելու  մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում ծախսերի ու եկամուտների ավելացում կամ նվազեցում չի նախատեսվում:




ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ
ԱՊՐԻԼԻ 12-Ի № 450-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ
ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության  2018 թվականի ապրիլի  12-ի № 450 որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման ընդունման կապակցությամբ նոր իրավական ակտերի ընդունման կամ գործող իրավական ակտերում փոփոխություններ կատարելու անհրաժեշտություն չկա:













	ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 12-Ի 

	1.
	ՀՀ պաշտպանության նախարարություն

04.06.2018 թ.
№ ՊՆ/510-755
գրություն
	    «Հայաստանի Հանրապետության կառավարության 2018 թվականի ապրիլի 12-ի N 450-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի քննարկման արդյունքներով սկզբունքային առարկություններ չունենք, միաժամանակ առաջարկվող փոփոխության և լրացման համատեքստում անհրաժեշտություն է առաջանում փոփոխություններ կատարել նաև որոշմամբ սահմանված կարգի մի շարք այլ կետերում. մասնավորապես՝ 3-րդ և 4-րդ կետերում  անհրաժեշտ է «մայիսի 15-ը» բառերը փոխարինել «հունիսի 15-ը» բառերով, իսկ 4-րդ կետում «հունիսի 15-ը» բառերը փոխարինել  «հուլիսի  1-ը» բառերով: 
     Բացի այդ, նկատի ունենալով, որ 2018 թվականի մայիսի 25-ի Ձեր N 1/06/667-18 գրությամբ ՀՀ կառավարության 12.04.2018 թ. N 450-Ն որոշման շրջանակներում սպորտի բնագավառում նշանակալի նվաճումներ ունեցող մի շարք քաղաքացիների տարկետում տալու մասին ՀՀ կառավարության որոշման նախագծի համաձայն առաջարկվել է տարկետում տրամադրել նաև 2009 և 2011 թվականներին շախմատի համաշխարհային պատանեկան օլիմպիադաներում համապատասխան տեղեր գրաված քաղաքացիների, իսկ վերը նշված ժամկետներից հետո որևէ տվյալ առկա չէ համապատասխան մարզաձևում այդ քաղաքացիների ունեցած շարունակական նվաճումների կամ առնվազն՝ այլ հաջողությունների վերաբերյալ, անհրաժեշտ ենք համարում ՀՀ կառավարության 12.04.2018 թ. N 450-Ն որոշմամբ սահմանված կարգում կատարել ՀՀ պաշտպանության նախարարության համար սկզբունքային  նշանակություն ունեցող հետևյալ լրացումները՝              
     1. կարգի 5-րդ կետի 1-ին ենթակետի սկզբում   ենթակետը «օլիմպիական մարզաձևերի» բառերից առաջ լրացնել «սույն  կարգի 3-րդ կետի համաձայն դիմումի ներկայացման օրվան  նախորդող  5 տարվա ընթացքում» բառերը, 








     2. կարգի 5-րդ կետի 2-րդ ենթակետի սկզբում «ոչ օլիմպիական» բառերից առաջ լրացնել «սույն  կարգի 3-րդ կետի համաձայն դիմումի ներկայացման օրվան  նախորդող 3 տարվա ընթացքում»  բառերը,  
    3. կարգը լրացնել 8-րդ կետով՝ հետևյալ բովանդակությամբ.   
    «8. Սույն կարգի 6-րդ և 7-րդ  կետերի համաձայն  քաղաքացուն տարկետում կարող է տրամադրվել ոչ ավելի, քան 26 տարին լրանալու օրը:»:
	Ընդունվել է։ 
































Ընդունվել է մասնակիորեն։ Քանի որ տարկետումը տրվում է 4 տարով, ուստի անհրաժեշտ է 5 տարվա փոխարեն ընդունել մարզիկի 4 տարվա ցուցաբերած արդյունքները։ 

Ընդունվել է։





Ընդունվել է։

	Կատարվել են համապատասխան փոփոխություններ։











































Կատարվել  է համապատասխան
լրացում։



Կատարվել  է համապատասխան
լրացում։


	2.
	ՀՀ  արդարադատության  նախարարություն

13.06.2018 թ.
№ 01/19.2/57497-18 գրություն
	    «Հայաստանի Հանրապետության կառավարու–թյան 2018 թվականի ապրիլի 12-ի N 450-Ն որոշման մեջ փոփոխություններ և լրացումներ կատարելու  մասին» Հայաստանի Հանրապետության կառավարության որոշման նախագծի 1-ին կետի 4-6-րդ ենթակետերում լրացումներ և փոփոխություն է կատարվում Հայաստանի Հանրապետության կառավարության 2018 թվականի ապրիլի 12-ի N 450-Ն որոշման հավելվածի (այսուհետ` հավելված) 5-րդ կետի 2-րդ ենթակետում, ուստի նպատակահարմար ենք գտնում, հիշյալ լրացումներն ու փոփոխությունը ներկայացնել մեկ ենթակետի տեսքով կան հավելվածի 5-րդ կետի 2-րդ ենթակետը շարադրել նոր խմբագրությամբ:
	Ընդունվել է:  

	Կատարվել է համապատասխան փոփոխությունը: 

	3.
	ՀՀ պաշտպանության նախարարություն

07.03.2018 թ.
№ ՊՆ/510-965
գրություն
(երկրորդ գրություն)
	        ՀՀ պաշտպանության նախարարությունում քննարկվել է նախագիծը: Համաձայն որոշման նախագծին կից ներկայացվող հիմնավորման՝ ոչ օլիմպիական հանդիսացող նավամոդելային և բազկամարտ մարզաձևերում Հայաստանի Հանրապետության մարզիկները միջազգային մրցաշարերում ցուցաբերում են բարձր արդյունքներ, այդ սպորտաձևերն առաջընթաց են ապրում, հատկապես կարևորվում է նավամոդելային սպորտը՝ որպես տեխնիկական զարգացմանը նպաստող մարզաձև, որի կապակցությամբ առաջարկվում է նշված մարզաձևերում նշանակալի նվաճումները ևս ներառել պարտադիր զինվորական ծառայության զորակոչից տարկետման իրավունք տվող մարզաձևերի շարքում: Բացի այդ, առաջարկվում է որպես նշանակալի նվաճում դիտարկել նաև ոչ օլիմպիական համապատասխան մարզաձևերում պատանիների միջազգային մրցաշարերում 3-րդ տեղ գրաված լինելու հանգամանքը՝ առաջնակարգ մարզիկներին աջակցելու համար:
      Ներկայացված հիմնավորումների քննարկման արդյունքներով ՀՀ պաշտպանության նախարարությունը սկզբունքային առարկություն չունի համապատասխան մարզաձևերը պարտադիր զինվորական ծառայության զորակոչից տարկետման իրավունք տվող մարզաձևերի շարքում ներառելու վերաբերյալ, միաժամանակ հաշվի առնելով, որ մեր կողմից առաջարկվել է գործող որոշման մեջ  կարգավորել նշանակալի նվաճումներ ունենալու վաղեմության և տարկետման տրամադրման առավելագույն տարիքային ժամկետները, առաջարկում ենք որոշման նախագիծը ՀՀ կառավարության քննարկմանը ներկայացնել հնարավորին սեղմ ժամկետում:

	Ընդունվել է ի գիտություն:
	ՀՀ պաշտպանության նախարարության կարծիքի 1-ին պարբերության    3-րդ նախադասությու-նում գրված «միջազգային մրցաշարեր» արտահայտու-թյունը ճշգրիտ չէ, ճիշտը «պատանիների Եվրոպայի և աշխարհի առաջնություննե-րում» արտահայտու-թյունն է:




